
Sangano reForever Associates Zimbabwe (FAZ), iro rakavapo 
nechinangwa chekubatsira ZANU-PF kuti ikunde musarudzo 
dza2023, rakaumbwa neshamwari uye nhengo dzemhuri yaAsh-
er Walter Tapfumaneyi, uyo anowa mutevedzeri wadhayirekita 
wechikamu chemapurisa anoita zvekuferefeta cheCentral Intelli-
gence Organization (CIO). 

Mabasa eFAZ— ayo anosanganisira nhimbe huru yekukokorod-
za vanhu kuti vanovhota—anogona kunge akabatsira bato riri ku-
tonga kuti rikunde musarudzo. Vaongorori, avo vanosanganisira 
vaongorori vemaitirwo esarudzo vesangano reSouthern African 
Development Community (SADC), vakazivisa kuti FAZ yaiwani-
ka panzvimbo dzekuvhotera dzinosvika zviuru nezviuru, zvichi-
tiwo kudyidzana kwesangano iri nebato reZANU-PF uye nevari 
muchikamu chinoona nezvekuchengetedzwa kwenyika kunogona 
kunge kwakaita kuti vavhoti vekumaruva vanzwe vatyisidzirwa.1, 2, 3 

Tapfumaneyi nesangano reFAZ vese vanopokana nepfungwa iyi 
yekuti veCIO ndivo vanotungamirira sangano iri.4, 5 Zvisinei, zviri 
kuitwa nesangano iri pakubatsira FAZ zvinobatsira pakusimbisira 
mashoko ari kubuda munhau dzemuZimbabwe ekudyidzana ku-
ripo pakati pemukuru wechikamu chekuferefeta ichi nesangano 
iri. Mumwe akapiwa masimba ekuona mafambisirwo ebasa mu-
sangano iri ishamwari yemhuri uyo akapa kero yepaanogara ya-

kafanana neyenhengo yemhuri yaTapfumanei.6 Wechipiri wacho 
mumwe munhu ane zita risina kujairika achiita semushandi wehu-
rumende anobatsira mumwe wevatevedzeri  vaviri vemadhayireki-
ta eCIO—chinova chinzvimbo chebasa chaTapfumaneyi—zvichi-
mutsa mubvunzo kana asingori munhu mumwe cheteyo.7, 8, 9, 10, 11 

Mwanakomana waTapfumaneyi ndiye akanyoreswa seakavamba 
sangano reFAZ pawebhusaiti yesangano iri, ukuwo mukadzi waT-
apfumaneyi  ndiyewo ari kunzi ari kutungamirira rimwewo bazu re-
munzvimbo reFAZ.12, 13

Vakapiwa masimba ekuona mafambisirwo ebasa 
muFAZ uye madhayirekita nevane masheya muFAZ

Mumwe akapihwa masimba ekuona mafambisirwo ebasa musan-
gano iri ndiTangisai Tapera, uyo aiva wechipiri kuna Tapfumaneyi 

pabasa panguva yaaiva gurukota renyika panhau dzine chokuita 
nemutungamiriri wenyika reMinistry of State for Presidential Affairs 
(MSPA), rinova bazi diki rakaumbwa mumakore a2009 kusvika 
ku2013 nechinangwa chekutsigira Mugabe uyo aiva Mutungamiri 
weNyika panguva yehurumende yemubatanidzwa.14, 15 16, 17, 18, 19, 20, 21

Mukuwirirana nemashoko akataurwa nemumwe ari muchikamu 
chekuchengetedzwa kwenyika, bazu reMSPA rakaumbwa 
nechinangwa chekuita mabasa akasiyana-siyana nenzira isinga-
onekwi nevanoda kuonesesa.22 Somuenzaniso, zvichitevera nhau 
ine chokuita nengoda iyo yakatekeshera nechekumabvazuva 
kwenyika yeZimbabwe makore ekuma 2000 ava kunopera, Tap-
fumaneyi, Tapera, negweta rinonzi Gerald Mlotshwa vakaumba 
makambani ,maviri anoti—Moosejaw Enterprises uye Rosy Red 
Capital.23, 24, 25, 26 Pava paya, Tapfumaneyi,  Mlotshwa, naTapera 
vakaumbazve mamwe makambani maviri sechikamu chekuteng-
eserana mafuta pakati pebazu reMSPA nenyika yeIran anoti: Lion-
show Trading muZimbabwe uye yeLionshow Resources muUnited 
Arab Emirates.27, 28, 29 

Paakabvunzwa zvine chokuita nebasa rake kusangano reFAZ kana 
kuti ari kuMSPA, Tapera akati aisava nerusununguko rwekuku-
rukura chero mashoko.30 Mlotshwa akatsanangura kuti aingopa 
mazano pane zvemutemo uye aisashandidzana pane zvebhizimi-
si naTapfumaneyi, uye akati pamutemo aisungirwa kusakurukura 
zvakawanda nezvazvo. 

FAZ yakabvuma kuti sangano iri rakatanga kuumbwa nerutsigiro 
rweMSPA asi yakazoti sangano iri rakazosimbaradzwa nevazvipiri 
avo vaiva nechido chekutsvagira rutsigiro musarudzo bato reZA-
NU-PF. Tapfumaneyi nesangano reFAZ vakaramba pfungwa yekuti 
veCIO vakabatsira pakuumba sangano iri rinoshandidzana nebato 

reZANU-PF. Sangano reFAZ rakaramba kudoma vanoritsigira ne-
mari, richipa mashoko ekuti rinopiwa mari “nevazvipiri avo vasin-
gadi kuzivikanwa.”31 

Kachiratidzo kadiki kanopa pfungwa yekubatanidzwa kwevari 
muchikamu cheCIO kari pamashoko anogona kuwanikwa neveru-
zhinji ekuti: Nhamba dzinonyanya kushandiswa nesangano reFAZ 
dzaimboshandiswa nemumwe wevaiva pazvidanho zviri pakati 
nepakati zvemapurisa ari muchikamu cheCIO, mukuwirirana neon-
gororo yemazita akasevhiwa mumaapu efoni anochengeta mazita 
nenhamba dzefoni dzevanoashandisa.32, 33 Mukuwedzera, kuvapo 
kwevazhinji vanokurukura parunhare naTapfumaneyi avo vakapi-
wa masimba ekuona mafambisirwo ebasa musangano iri kana kuti 
vakarivamba kunoratidza kubatana kuripo, kana kusiri kuti pakati 
pechikamu cheCIO nesangano reFAZ, zvinenge zvichigona kureva 
kudyidzana kuripo pakati paTapfumaneyi nesangano reFAZ.

Mashoko akawanda pamusoro pekudyidzana kuripo pakati peM-
SPA, FAZ, naTapfumaneyi anowanika mumutauro weChirungu 
pawebhusaiti yedu inoti: www.thesentry.org.

http://www.thesentry.org

